
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республикаса Веськӧдлан котырлӧн ӧткымын шуӧмӧ      вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь




             М. Порядин
Сыктывкар
2019 вося кӧч тӧлысь 10 лун
434 № 
Коми Республикаса Веськӧдлан котырлӧн
2019 во кӧч тӧлысь 10 лунся 434 №-а шуӧм дорӧ
СОДТӦД
Коми Республикаса Веськӧдлан котырлӧн                                                ӧткымын шуӧмӧ пыртӧм вежсьӧмъяс
ЛЫДДЬӦГ
1. “Коми Республикаса нормативнӧй инӧда актъяс да налысь балаяс йӧзкӧд ӧтув видлалӧм вылӧ ӧтуввез-портал” Коми Республикаса канму юӧртан система лӧсьӧдӧм йылысь” Коми Республикаса Веськӧдлан котырлӧн 2018 во урасьӧм тӧлысь 7 лунся 76 №-а шуӧмын:
6 пунктын “муниципальнӧй нормативнӧй инӧда акт балаяс йӧзкӧд ӧтув видлалӧмсӧ” кывъяс вежны “муниципальнӧй нормативнӧй инӧда акт балаяс, муниципальнӧй нормативнӧй инӧда актъяс, кутшӧмъяс йитчӧмаӧсь предпринимательство да инвестиция удж збыльмӧдан юалӧмъяскӧд, йӧзкӧд ӧтув видлалӧмъяссӧ, кутшӧмъясӧс нуӧдӧны экспертиза дырйи” кывъясӧн.
2. “Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм, Коми Республикаса нормативнӧй инӧда актъяс серти экспертиза йылысь да Коми Республикаса Веськӧдлан котырлысь торъя шуӧмъяс вынтӧмӧн лыддьӧм йылысь” Коми Республикаса Веськӧдлан котырлӧн 2016 во рака тӧлысь 18 лунся 136 №-а шуӧмын:
1) 4 пункт гижны тадзи:
“4. Вӧзйыны Коми Республикаын меставывса асвеськӧдлан органъяслы:
1) ладмӧдан тӧдчӧмсӧ донъялӧм да экспертиза дырйи йӧзкӧд ӧтув видлалӧмъяс нуӧдігӧн вӧдитчыны pravo.rkomi.ru Коми Республикаса нормативнӧй инӧда актъяс да налысь балаяс йӧзкӧд ӧтув видлалӧм вылӧ ӧтуввез-порталӧн;
2) муниципальнӧй юкӧнъясын ладмӧдан тӧдчӧмсӧ донъялан да экспертиза нуӧдан пӧрадокъясын вынсьӧдны pravo.rkomi.ru Коми Республикаса нормативнӧй инӧда актъяс да налысь балаяс йӧзкӧд ӧтув видлалӧм вылӧ ӧтуввез-порталӧн вӧдитчӧмсӧ.”;
2) Коми Республикаса олӧмӧ пӧртысь власьт системаын органъясӧн дасьтӧм Коми Республикаса нормативнӧй инӧда акт балаяслысь ладмӧдан тӧдчӧмсӧ донъялан пӧрадокын, кутшӧмӧс вынсьӧдӧма шуӧмӧн (1 №-а содтӧд):
1) 12 пункт гижны тадзи:
“12. Йӧзкӧд ӧтув видлалӧмсӧ нуӧдӧм бӧрын дасьтысь бурмӧдӧ ӧтувъя отчётсӧ, а сэк, кор колӧ, и актлысь баласӧ, та дырйи ӧтувъя отчётӧ пыртӧны йӧзкӧд ӧтув видлалӧмсӧ да вӧзйӧмъяс ӧтувтӧмсӧ нуӧдӧм йылысь тӧдмӧгъяс. Бурмӧдӧм бӧрын ӧтувъя отчётыс кырымавсьӧ дасьтысьлӧн веськӧдлысьӧн либӧ дасьтысьлӧн веськӧдлысьӧс вежысьӧн кывкутана могъяс юклӧм серти да йӧзӧдсьӧ дасьтысьӧн ӧтувъя ресурсын.
Ӧтувъя отчётсӧ бурмӧдан, кырымалан да ӧтувъя ресурсын сійӧс йӧзӧдан кадколастыс, а сідзжӧ актлысь бала бурмӧдан (коланлун дырйи) да ӧтувъя ресурсын сійӧс йӧзӧдан кадколастыс лоӧ вӧзйӧмъяслысь свод лӧсьӧдан лунсянь 7 уджалан лунысь оз унджык.”;
2) 15 пунктса “б” пунктув гижны тадзи:
“б) ӧтувъя отчётсӧ лӧсьӧдӧма абу тайӧ Пӧрадок дорӧ содтӧдын индӧм форма серти либӧ ӧтувъя отчётын гижӧма абу став юкӧнсӧ.”.

